
Thema: Mae Iesu gyda ni bob amser

Nôd: 

Deall bod y Beibl yn dweud bod Iesu gyda ni bob amser, yn enwedig ar adegau anodd e.e pan mae gynnon ni ofn.

Offer:

Cardiau fflach yn darlunio’r tywydd canlynol  
tywydd braf

Agor y Drws:

Yr athro i ofyn i’r plant beth ydy ystyr y lluniau.  Pa gerdyn/cardiau sy’n dangos y tywydd heddiw?  Pa gerdyn/cardiau sy’n dangos y tywydd ddoe?  

Camu ’mlaen

Dewiswch  7 plentyn a rhowch un o’r cardiau tywydd iddynt.  Rhowch un yn gyfrifol am godi’r cerdyn pan  bod angen.  Eglurwch eich bod yn mynd i ddweud stori o’r Beibl, stori lle mae’r tywydd yn newid yn aml.

Stori o’r Beibl:

Roedd hi wedi bod yn ddiwrnod braf iawn. ( saib - rhoi cyfle i’r grŵp tywydd braf godi’r cerdyn) . Roedd Iesu wedi bod yn dysgu ac yn iacháu pobl ar lan y llyn drwy’r dydd.  Erbyn hyn, roedd hi’n dechrau nosi, felly roedd hi ychydig yn gymylog (saib).  “ Beth am i ni groesi’r llyn”, meddai’r Iesu.  Dringodd pawb i’r cwch, a pharatoi i hwylio ar draws y llyn.  Gan fod Iesu wedi blino, aeth i gysgu’n syth yng nghefn y cwch. Sylwodd o ddim ar y glaw ysgafn (saib) oedd yn dechrau disgyn.  Yr oedd gwynt ysgafn (saib) yn llenwi’r hwyliau, a cychwynnodd y cwch ar ei daith.  Ond cyn hir, dechreuodd y gwynt godi (saib), a dechreuodd lawio’n drwm (saib).  Dechreuodd y disgyblion ofni – roedden nhw’n gwybod bod storm (saib) ar Lyn Galilea yn gallu bod yn beryglus iawn.  Roedd y tonnau’n codi yn uwch ac yn uwch, ac roedd ffrindiau Iesu yn siŵr eu bod yn mynd i suddo.  Dyma nhw’n troi at Iesu, a synnu wrth ei weld yn cysgu’n braf yng nghefn y cwch. Dyma pawb yn gweiddi “Iesu! Helpa ni! Deffra! Wyt ti ddim yn poeni ein bod ni i gyd yn mynd i foddi?”  Deffrodd Iesu, a dweud wrth y gwynt mawr “Bydd yn dawel”. A dyma’r gwynt mawr (saib) yn troi yn wynt ysgafn (saib).  Yna dywedodd Iesu wrth y tonnau “Byddwch yn llonydd”.  Sylwodd y disgyblion fod y glaw trwm (saib) yn peidio, a  glaw ysgafn (saib) yn disgyn.  Trodd Iesu at ei ffrindiau a gofyn “Pam oeddech chi mor ofnus?  Oeddech chi ddim yn ymddiried ynof fi?”  Yn raddol, peidiodd y glaw, ac wrth i’r disgyblion edrych ar yr awyr, roedden nhw’n gwybod y byddai’r haul (saib) yn tywynnu y diwrnod wedyn – dim cymylau (saib), dim glaw ysgafn (saib), dim glaw trwm (saib), dim storm (saib), dim gwynt ysgafn (saib), dim gwynt cryf (saib), dim ond tywydd braf (saib). 

Do, dysgodd y disgyblion bod Iesu gyda nhw, yn barod i’w helpu nhw pan oedden nhw mewn helynt, ac mewn ofn.

Munud i Feddwl:
Meddyliwch am y disgyblion yn y cwch, yn ofni’r storm.  Sut oedden nhw’n teimlo ar ôl i Iesu ddeffro?

Meddyliwch am y pethau sy’n codi ofn arnoch chi.

Mae’r Beibl yn dweud fod Iesu yn gallu ein helpu ni pan rydyn ni’n ofni rhywbeth.

neu

Gellir gwrando ar Os wnei di ddringo, rhif 24 o’r pecyn Llyfr Caneuon a C D Tyrd i Ddathlu ) 

[image: image6.wmf]
Gweddi

Weithiau mae gynnon ni ofn, fel y disgyblion. 

Weithiau mae gynnon ni ofn pan rydyn ni mewn tywyllwch.

Neu pan rydyn ni’n clywed sŵn yn y nos.

Helpa ni i gofio nad ydyn ni ddim ar ein pen ein hun,

bod Iesu gyda ni bob amser.

Diolch am ofal Iesu,  Amen.

